
Nololaha Isbadaley
XIRMADA MACLUUMAADKA DHAAWACA MASKAXDA

Buug-yarahan Nololaha Isbadaley waxaa ku yaal macluumaad ku saabsan 

dhaawaca maskaxda gaara waxaana loogu talogalay dadka kuwaas oo 

qaba dhaawac maskaxda iyo xubnaha qoyskooda. 

Macluumaadka ku jira buug-yarahan waxaa bixiyey Headway Victoria, taas 

oo ah adeeg macluumaad iyo qareenid la siiyo dadka Victoria ku nool oo 

qaba dhaawaca maskaxda.

Nololaha Isbadaley waxaa lagu heli karaa 18 luqadaha bulshada oo kala ah:

Amxaariga Carabiga Kamboodiyaanka

Shiinayska Karooshiyaanka Daariga

Si aad ugu hesho koobiga (nuqulka) buug-yaraha Nololaha Isbadaley  

tahay turjumaanka luqadda la xiriir: Adeegga Fasiraadda iyo Turjumidda 

(Translating and Interpreting Service) (taleefoonka: 131 450). Adeeggaas waa 

mid lacag la’aan ah. 

Dhaawaca maskaxda gaara (Acquired brain 
injury – ABI) waxaa loola jeedaa nooc kasta oo 
waxyeello ah taas oo ku dhacda maskaxda da’ 

kasta laga bilaabo dhalashada

DHAAWACA 
MASKAXDA 
− BADDALIDDA 
NOLOLAHA 
Nolosha ka dambaysa dhaawaca maskaxeed waxay 

wadata isku-habayno iyo taxadiyo fara badan. Habka 

qiimaynta iyo bogsoodkuba waa mid gaabiya waana 

xilli ku adag qof kasta oo la kulma. Waxay kaloo qaadan 

kartaa in muddo ah ka hor intaadan ogaan inta ay la 

e’eg tahay waxyeellada dhacday.

Buuggan-yar ee Nololaha Isbadaley waa tilmaame 

fudud oo kaa caawinaya socdaalkaaga dheer ee aad 

ku marayso daryeelka degdegga ah iyo marxaladaha 

bogsoodka ee dhaawaca maskaxda. Hay’adaha ku qoran 

buug-yarahan ayaa la heli karaa si ay kaaga caawiyaan 

tallaabo kasta oo jidkaas ah.

Ka dib marka uu dhaco dhaawaca maskaxdu, waxaa jira 

macluumaad cusub oo badan oo ay tahay in la fahmo 

iyo go’aano badan oo ay tahay in la sameeyo waqtigaas 

oo aad dareemayso in culays badan ku saran yahay, 

aadna baylah u tahay talooyin badan oo ku harqiyey. 

Marka bilowga ah, waxaa laga yaabaa inaadan garan 

wax kasta oo ay kuu sheegaan shaqaalaha caafimaadka 

– taasi waa caadi – hase yeeshee marka kasta sii wad 

inaad wax weydiiso haddii aysan caddayn waxyaalaha 

qaarkood.

Haddii aad doonaysid inaad isbitaalka gasho in muddo 

ah, soo diyaarso xubin qoyskaaga ah ama saaxiib kuu 

yimaada oo ku caawiya. Waxay kaa caawin karaan inaad 

si sugan u fahamto macluumaadkan.

Koox dhakhtarro ah ayaa badanaa ka qaybgala 

qiimaynta iyo daawaynta qofka qaba dhaawaca 

maskaxda. Waxaad u baahan tahay inaad garato sida 

loo helo xubinta shaqaalaha ah ee ku habboon inay ka 

jawaabto su’aalahaaga. Isbitaalladu waxay leeyihiin 

shaqaalaha bulshada (Social Workers) iyo dad u-qareena 

bukaan-socotada kuwaas oo ah ilaha macluumaadka 

waxtarka badan kuwaas oo kuu tilmaami kara jihada 

saxda ah haddii aad isku dhex-yaacdo.

Haddii aad u baahato turjumaan, wac adeeggan lacag 

la’aanta ah: 

Translating and Interpreting Service 
(Adeegga Fasiraadda iyo Turjumidda ) 
(taleefoonka: 131 450) 

Waa Maxay Dhaawaca Maskaxda 
Gaara?  
Dhaawaca Maskaxda Gaara (ABI) waxaa loola jeedaa 

nooc kasta oo waxyeello ah taas oo ku dhacda 

maskaxda da’ kasta laga bilaabo dhalashada. 

Waxyeellada maskaxda waxay u dhici kartaa dhowr 

siyaabood oo kala duwan: mid jiro keentay, sida cudurka 

Alzheimer-ka, jug weyn oo madaxa ku dhacda, ama 

madaxa oo lagu cadaadiyey inuu si dhakhso ah u 

dhaqdhaqaaqo hore iyo gadaal, sida ka dhacda shilka 

baabuurta.

Noocan dhaawaca maskaxda ah waxaa badanaa la 

socda miyir beelka: ha ahaado mid xilli gaaban (in ka yar 

30 daqiiqo) ama mid xilli dheer (saacad, maalmo, bilo), 

taas oo lagu magacaabo kooma. Saamaynta dhaawaca 

maskaxda waxay noqon kartaa mid dhexdhexaad ah 

ama mid aad u daran, mid ku meelgaar ah ama mid 

joogto ah.

Sababaha guud qaarkood oo keena dhaawaca 

maskaxda waxaa ka mid ah: 

> Shilalka: baabuurka, cayaarta, xad-gudubka

> Kufidda

> Burooyinka

> Istaroogga iyo anaeerisimska

>  Infagshannada ay ka mid yihin meninjitiska iyo 

insifaalatiska

> Khamriga iyo ku-xad-gudubka waxyaalaha kale

>  Joogsiga socodkii ogsajiinta ee maskaxda marka 

ay dhacdo hafashada, wadane joogsiga ama neef-

qabatowga

> Dhibaatooyinka neerfaha sida dimenshiyada

Dhaawaca maskaxda ee fudud 
Xataa dhaawaca maskaxda ee fudud wuxuu yeelan 

karaa saamayn dheer. Mararka qaarkood dhibaatooyinka 

ay keento waxyeellada maskaxda ee fudud way adag 

tahay in la ogaado. Tusaale, qofku wuxuu dareemi karaa 

inuusan awoodin inuu xoogsaaris sameeyo, wuxuu 

noqon karaa mid ilowsho badan ama ay dhibaato ka 

haysato go’aan gaaridda.

Haddii aadan hubin inaad qabto dhaawaca maskaxda 

ee fudud, weydii dhakhtarkaaga wixii talooyin ah oo ku 

saabsan baarista takhasuslaha ee la heli karo. Xaashida 

macluumaadka oo ku saabsan dhaawacyada maskaxda 

ee fudud waxaa laga heli karaa hay’adda Headway 
Victoria. (taleefoonka 9842 2955 ama kan lacag la’aanta 

ah:  1800 817 964).

Iinta Qarsoon 
Dhaawaca maskaxda ee fudud waxaa badanaa loo 

yaqaan “Iinta Qarsoon” sababtoo ah waxay dhibaatooyin 

u keeni kartaa qofka shaqooyinkiisa caqliyeed (sida 

qaabka fikirka iyo dabeecadda).

Hababkan fikradeed ee cusub, dhaqannada iyo 

dabeecadaha aan caadiga ahayn ma fududa in 

loo ogaado sida iimaha jireed ee kale sida kala 

dhantaallaanta aragga ama quadriplegia.

Sidaas darteed, taxadiyada haysta dadka qaba 

dhaawaca maskaxda sida badan lama garto dadka 

kalena way iska indha-tiraan. Tusaale ahaan, waxaa 

fudud in loo dulqaadan waayo qofkaas kaas oo 

dhaawaca maskaxdu u keeno inay noqdaan kuwo aad u 

ilowsho badan ama kuwo ka dagaalama waxyaalo aan 

sidaas u weynayn.

Carruurta qabta dhaawaca maskaxda
Carruurta qabta dhaawaca maskaxda gaara 

waxay la kulmaan laba taxadi sababtoo ah 

waxay dhibaataysaa habka koritaanka caadiga 

ah waxayna ka dhigi kartaa koritaanka mid dhib 

badan. Wixii talooyin ah, xiriirada muhiimka ah iyo 

macluumaadka ku saabsan sida loogu taageero 

carruurta bogsoodkooda dhaawaca maskaxda, 

kala xiriir:

 Brain Foundation Victoria 
(taleefoonka: 9845 2590 ama kan lacag la’aanta ah: 1800 

677 579) 

 Headway Victoria 

(taleefoonka: 9482 2955 ama kan lacag la’aanta ah: 1800 

817 964) 

 Melbourne Citymission ABI State-wide 
Paediatric Service
(taleefoonka: 9385 6333)

DARYEELKA 
DEGDEGGA AH 
− ISBITAALKA 
DHEXDIISA
Wejiga degdegga ah ee dhaawaca maskaxda waxaa ka 

mid ah daryeelka degdegga ah ee isbitaalka dhexdiisa 

ah. Maddaama dhaawaca maskaxdu badanaa uu u 

dhaco sidii shil ahaan, maahan waxaan qofka caadi u 

ahayn inay gaaraan dhaawacyo kale. Tijaabooyin taxane 

ah ayaa la sameeyaa si loo baaro dhaawacyada, isla 

markaas koox ka kooban shaqaalaha caafimaadka ayaa 

u shaqeeya sidii ay u dejin lahaayeen xaaladda bukaan-

socodka.

Waxaa laga yaabaa inaad la kulanto dhaawacyada soo 

socda qaarkood inta lagu jiro marxaladda daryeelka 

degdegga ah: 

> Dhaawacyada laf-dhabarta

> Bararidda maskaxda

> Koomada

> Amneesiyada ka-dambaysa musiibada

Dhaawacyada laf-dhabarta
Shilka ka dib, qofku waa inuu badanaa xirtaa qool adag 

(hard collar) si uu u xannibo dhaqdhaqaaqooda iyo inuu 

caawiyo sidii looga hortagi lahaa dhaawac dheeraad 

ah oo ku dhaca laf-dhabarta ilaa ay baaristu soosaarto 

haddii uu jiro dhaawaca laf-dhabarta.

“Dadka qaba Amneesiyada Ka Dambaysa Musiibada 
- ADM (Post Traumatic Amnesia - PTA) si fudud ayey 

ayey u xanaaqaan sida badan ma awoodaan inay la 
qabsadaan qaylada, dhaqdhaqaaqa ama nashaadka”

Ka soo toosidda koomada
Markii ay koomadu soo yaraatoba, qofku wuxuu 

bilaabaa inuu garto cid kale codkeeda ama 

taabashadeeda, hase yeeshee habkaas waa mid qunyar-

socod ah. Taasi waxay noqon kartaa waqti aad ugu 

wareer badan xubnaha qoyska, hase yeeshee sidoo kale 

rajo weyna leh. Qofku si degdeg ah ugama soo tooso 

koomada.

Waxaad ogtahay in qofku soo fiicnaanayo markii ay 

si noqnoqosho ah ama joogto ah indhahooda u furan 

oo ay la socdaan dhaqdhaqaagaaga agagaarka qolk. 

Indhahoodu waxay u muuqan karaan kuwo aad u furan, 

ama qofku wuxuu noqon karaa midaan deganayn.

Marka kowaad, waxaa laga yaabaa inaysan garan adiga 

iyo dadka kaleba oo ay hore u yaqaaneen koomada ka 

hor. Waxay ku wareersan yihiin halkii ay jooogeen iyo 

wixii ku dhacay.

Amneesiyada ka-dambaysa musiibada (ADM)
Wejiga ka dambeeya koomada waxaa loo yaqaan 

Amneesiyada ka-dambaysa musiibada. Waa waqtiga 

u dhaxeeya soo-noqoshada miyir-qabka iyo awoodda 

qofku ku haysto xusuusaha dhacdooyinka maalinba-

maalin ah.

Marxaladaha hore ee ADM, qofku wuxuu muujiyaa 

dhaqan aan qarsoonayn sida dhaarashada, dhaqanka 

galmada aan habboonayn. Waxay u muuqan karaan 

kuwo isku buuqsan, dagaal badan, kacsan, qaylo badan, 

aan daganayn, isku dhexdaadsan ama ciyaalka oo kale 

ah. Dadku ma xusuustaan dhaqankooda inta ay ku 

jiraan wejiga ADM-ka.

Inta lagu jiro waqtigan, waxaa muhiim ah in laga dhigo 

xasaasiyadda dibadda meesha ugu hoosaysa, taas oo 

macnaheedu tahay in dad yar ay soo-booqdaan. Dadka 

ay ku dhacdo ADM waxay noqdaan kuwo si fudud u 

carooda sida badana ma awoodaan inay la qabsadaan 

qaylada badan, dhaqadhaqaaqa ama nashaadka.

Bararidda Maskaxda 
Maskaxda way barartaa ka dib dhaawaca daran ee 

madaxa ku dhaca. Sida caadiga ah, maskaxdu waxay ku 

fadhidaa oo le’eg tahay gudaha basada (skull) ayadoo 

in yar ka bannaan tahay. Haddii bararku sii socdo 

maskaxdu mid ciriiri ku jirta ayey noqotaa taas oo 

sababta waxyeello dheeraad ah ee maskaxda.

Daawaynta bararka maskaxda waxaa badanaa ka mid 

ah daroogooyin qofka hurdaysiiya ilaa xad neefsigooda 

ay tahay in looga qaado mashiinka loo yaqaan neefsiiye 

(respirator). Daroogooyin kale ayaa loo isticmaalaa in 

lagu yareeyo dheecaanka ku jira jirka, kaas oo caawin 

kara inuu yareeyo bararka. mararka qaarkood qalliin 

ayaa looga baahdaa si uu u yareeyo cadaadiska.

Koomada
Bartamaha hoose ee maskaxda waxaa ah meesha ka 

masuulka ah inay naga dhigto inaan la socono waxa 

ka socda agagaarkeena iyo gudaheena. Haddii ay 

waxyeellowdo meeshaasi, waxa dhacda koomada – oo 

ah miyir beel. 

Dhaawaca maskaxda oo dhexdhexaadka ah wuxuu 

keeni karaa koomo socota hal ama ilaa laba daqiiqo, 

hase yeeshee dhaawaca maskaxda oo daran wuxuu 

keeni karaa koomo socota maalmo, toddobadyo ama 

biloba.

Si sax uma garanayno inta uu le’eg yahay 

macluumaadka qofku helo inta uu ku jiro koomada. 

Waxaan ognahay in maskaxdoodu aysan u shaqaynayn 

si heer sare ah iyo inaysan kaydin karin xusuusta. 

Waxaan ognahay in maskaxdoodu ay leedahay awood 

kooban oo ku qaadan karto macluumaadka ama ku 

garato ilayska, codka ama taabashada. Xaaladaha 

qaarkood, qofku wuxuu ogaan karaa waxa ka dhacaya 

agagaarkooda, hase yeeshee ma awoodaan inay la 

xiriiraan ama la hadlaan.

Inta lagu jiro koomada, qofku ma furo indhahiisa, qofna 

lama hadlo mana raaco amarrada la siiyo.



8  N O L O L A H A  I S B A D A L E Y

Daawaynta Inta Lagu Jiro Daryeelka 
Degdegga ah 
Raajooyin iyo baarisyo badan ayaa lagu sameeyaa si ay 

uga caawiyaan shaqaalaha caafimaadka inay ogaadaan 

sida ay tahay waxyeellada dhacday ka hor intaan 

qofka loo wareejin qayb aan ku habboonayn in lagu 

daaweeyo.

Iskaannada MRI iyo CT-ga maskaxda
Iskaannada MRI iyo iskaannada CT-ga (waxaa kaloo 

loo yaqaan iskaannada CAT) waxay ka caawiyaan sidii 

loo ogaan lahaa meesha waxyeelladu ka jirto iyo intay 

le’egtahay iyo in qalliin loo baahan yahay. Iskaanka 

CAT-ka waa dhowr raajo oo isku xigxiga oo laga qaado 

heerarka kala duwan ee maskaxda. Iskaanka MRI wuxuu 

adeegsadaa bir-labta (maganet) iyo hirarka raadiyaha si 

loo soosaaro muuqaalka faahfaahsan ee maskaxda.

Qaybta(ward) Neurosurgical-ka
Qaybta neurosurgical-ku waxay ku takhsustay daryeelka 

dadka qaba dhaawacyada iyo jirrooyinka maskaxda iyo 

laf-dhabarta. Shaqaalaha ka shaqeeya halkaas waxaa 

ka mid ah kalkaaliyeyaasha tababar khibradeed u leh 

dhaawacyada maskaxda iyo laf-dhabarta, dhakhaatiirta 

neuro-therapy-ga, kuwa occupational therapy-ga, 

dhakhaatiirta cuntada, dhakhaatiirta hadalka iyo 

shaqaalaha bulshada. Haddii aad doonaysid fasiraadda 

kaalimaha takhasusleyaashan, waydiiso inaad la 

hadasho kalkaaliyaha ka masuulka ah. 

Qaybta Daryeelka Degdegga ah 
Qof kasta oo ku jira daryeelka degdegga ah waxaa 

loo xilsaaraa hal kalkaaliye. Xaaladdoodana waa lala 

soconayaa 24-ka saacadood ee maalintii. Ujeeddada 

daaweynta degdegga ah waa in la dhowro neefsiga 

iyo iyo in la yareeyo bararka maskaxda. Inta lagu jiro 

daryeelka degdegga ah, qofka waxaa laga yaabaa:

> Inuu miyir-qabo

> Inuu miyir-qabo hase yeeshee uusan awoodin inuu 

hadlo

> Inuu si wayn hurdo u hayso

> Inuu xiran yahay daboolka indhaha (eye pads) si 

looga ilaaliyo indhahu inay qallalaan

> Inay ku jiraan tuubooyin sankooda, afkooda ama 

cunahooda si ay uga caawiyaan neefsiga

> Inay haystaan madax xiiran halkii qalliinka looga 

sameeyey

> Inay si xad-dhaaf ah u dhididayaan

Marka hore, waxay noqon kartaa shoog-qaadid inaad 

aragto waxaas oo mashiin ah oo ku xiran qofkii shalay 

oo keliya ahaa mid si sax ah u caafimaad qaba oo 

soconayey. Way ku caawin kartaa inaad garato waxa 

mashiinadaas ay qabanayaan. Haka cabsan inaad 

kalkaaliyaha waydiiso inuu kuu sharxo shaqada 

mashiinadaas.

Xubnaha qoysku waxay dhiirigelin karaan qofka ku 

jira daryeelka degdegga ah keliya ayagoo la hadla kana 

dhiga joogitaankooda sidii ayagoo miyir-qaba.

Markii xaaladda caafimaad ee qofka ay degto, waxaa 

laga soo wareejiyaa daryeelka degdegga ah oo loo soo 

wareejiyaa qaybta woodhka. Markan waa waqti fiican 

in loo keeno waxyaalahoodii: tusaale ahaan sawirkoodii 

hore oo shaqaalaha ka siin kara garasho qofkaas siduu 

ahaa ka hor musiibadan, iyo inay kalkaaliyeyaasha ka 

caawiso inay ula hadlaan si taageero iyo garasho leh.

Soo-booqashada Isbitaalka
Maxaa igu dhacay? 
Waxaa laga yaabaa in lagu weydiiyo inaad u sheegto 

macluumaad adag qofkii dhaawaca ahaa kaas oo 

kala daadsan aadna ugu baahan taageeradaada. Kala 

hadal shaqaalaha sida loo ogaysiiyo xubinta qoyskaaga 

dhaawacyada gaarey iyo wixii kale oo akhbaar aan 

farxad lahayn ah taas oo la xiriirta dhacdadoodan. 

Waxay hilmaami karaan wixii aad ayaga u sheegtay 

waana inaad ku soo celceliso macluumaadka marar 

badan, taas oo labadiinaba idiin ku noqon karta mid 

aan idin farxad-gelin. 

Xusuusnow, shaqaalaha bulshadu way garanayaan 

xaaladdaada waxayna halkaas u joogaan inay kaa 

kaalmeeyaan waqtigan qallafsan.

Soo-booqashada ayadoo carruur kula socoto
Carruurtu sida badan isbitaallada waxay u arkan 

meel cabsi leh in la soo-booqdo: waxaa halkaas ka 

jira urar badan oo aan caadi ahayn iyo dad jirran, iyo 

qalab badan oo aan caadi ahayn. Waxaa muhiim ah 

in carruurta loo diyaariyo booqashadooda ayadoo 

loo sheego waxa la fili doono. Wixii fikrado ah oo ku 

saabsan sida carruurta looga caawiyo inay la kulmaan 

xaaladaha daryeelka degdegga ah kala xiriir;

 Headway Victoria 
(taleefoonka: 9482 2955 ama kan lacag la’aanta ah: 

1800 817 964) 

 Brain Foundation Victoria Victoria 
(taleefoonka: 9845 2950 ama kan lacag la’aanta ah: 

1800 677 579) 

BAXNAANINTA 
Baxnaaninta waxaa ka mid ah teerabiga degdegga 

ah kaas oo caawiya habka bogsoodka dabiiciga ah 

waxayna ujeeddadiisu tahay in la yareeyo fursadda 

ay ku dhici karto curyaanimo muddo dheer ah. Waxaa 

xoogga la saarayaa sidii dib loogu soo-celin lahaa 

xirfadihii hore xeeladaha baridda oo looga hortagi 

karo dhibaatooyinka joogtada ah. in kastoo teerabiga 

daaweyntu uusan kabi karin unugyadii maskaxda ee uu 

burburiyey dhaawacu, maskaxdu waxay baran kartaa 

inay samayso habab cusub oo ay macluumaadka u 

farsamayso. Marxaladdan baxnaaninta ee degdegga ah 

waxay qaadan kartaa 12 bilood.

Hase yeeshee Dhakhtarku wuxuu Yiri… 
Sida badan marka laga qaybgalayo barnaamijka 

baxnaaninta, qoysasku waxay arkaan ayadoo saadaashii 

hore (qiimaynta lagu sameeyey xaaladda bukaan-

socodka iyo fursadaha uu ku bogsoon karo) ee isbitaalka 

lagu baxshey oo isbaddashey. Qoysaska qaarkood 

waxay dareemaan caro badan oo arrintan la xiriirta, 

hase yeeshee qiimayntii lagu baxshey marxaladdii 

daryeelka degdegga ahayd waxaa laga yaabaa inay ku 

habboonayd waqtigaas.

Waxaa muhiim ah in la xusuusto in qofka xaaladdiisu 

ay isbadbadalayso marka ay soo bogsoonayaan isla 

markaasna xirfad-yaqaan kastaa uu sheeegayo aragti 

ka duwan xaaladdaas. Xirfad-yaqaannada baxnaanintu 

waxay haystaan fursadda inay dib-u-qiimeeyaan 

xaaladda qofka ee waqti muddo dheer ah. Sida badan, 

saadaal cusub ayaa la sameeyaa.

Doorashada barnaamijka
Baxnaaninta ee Habboon
Nooca tas-hiilaadka baxnaaninta ee aad u baahan 

tahay waxay ku xiran tahay: 

> Nooca dhaawacyada

> Nooca xirfad-yaqaannada loo baahan yahay

> Baahiyaha baxnaaninta

> Awooddaada inaad isk bixiso lacagta

> Xaq-u-yeelashadaada nooca (cover) caymiska 

> Halka aad ku nooshahay

> Nooca guriga (guri ama hoy kale)

Waydii wixii macluumaad ah oo ku saabsan ikhtiyaarka, 

haddii ay suurtagal tahayna wac ama booqo tas-

hiilaadyada baxnaaninta oo dhowr ah si loo hubiyo 

in barnaamijyadooda baxnaanintu ay kaafin karaan 

baahiyahaaga gaarka ah. Dhib-yaraanta iyo meesha ay 

ku yaallaanba waa muhiim, hase ahaatee tixgelintaada 

asaasiga ah waa inay noqotaa tayada iyo heerka 

teerabiga la bixiyey.

“in kastoo teerabiga daaweyntu uusan kabi karin 
unugyadii maskaxda ee uu burburiyey dhaawacu, 

maskaxdu waxay baran kartaa inay samayso habab 
cusub oo ay macluumaadka u farsamayso”.

Imissa ayey Le’eg tahay Ka Hor Intaan 
Arrimuhu Hagaagin? 
Saamaynta muddada dheer ee dhaawaca maskaxda 

way adag tahay in hore loo sii saadaaliyo waxayna 

noqon kartaa ilaa waqti ka hor inta shaqaalaha 

caafimaadka iyo kuwa teerabiga jirka aysan go’aamin 

inta boogsood aad filayso.

Unugyada maskaxda ma soo kabtaan (dib-uma-soo 

noolaadaan). Kuwii burburay lama baddalo, hase 

yeeshee mararka qaarkood unugyada maskaxda 

ee ka agdhow ayaa qaata shaqooyinkoodii kuwii 

waxyeelloobey iyo kuwa dhintay.

Qofku wuxuu rajayn karaa soo hagaagiddu inay sii 

socoto maaddaama ay unugyadii waxyeelloobey 

bogsoodaan, hase yeeshee bogsoodku si tartiib-tartiib 

ah ayuu u soo qunyar-socdaa. Baxnaanintu waxay ka 

caawisaa qofka inuu si buuxda uga faa’idaysto habka 

bogsoodka dabiiciga ah, sidaas darteed waxay dib-u-

helaan ama dib-u-bartaan xirfado iyo awoodo badan 

intii suurtagal ahba.

Soo-hagaagidda ugu qiimaha badan waxay dhacdaa 
lixda bilood ee ugu horraysa, hase yeeshee faa’idada 
ugu fiican waxay sii socon kartaa ilaa laba sano 
markaas ka dibna si tartiib-tartiib intaas ka dib.  Haddii 

guud ahaan loo hadlo, haddii qofka soo-hagaagiddiisa 

ugu horraysa ay gaabiso, waxaa badanaa dhici karta 

inay yeeshaan iin (curyaanimo) joogto ah.

Sida Qofku Isku Baddalo Ka Dib 
Dhaawaca Maskaxda
Qofkii qaba dhaawaca maskaxda waxaa laga yaabaa 

inuu u dhaqmo si gaar ah iyo inuu muujiyo isbaddalo 

aan la socon shakhsiyaddooda. Kuwaasna waxaa ka mid 

noqon kara dhaarashada, dagaal-badni la soo-boodid, 

dabeecad tan ciyaalka oo kale ah, deganaansho la’aan 

jireed iyo asaagoo u dhaqma si isku soo-bood ah.

Wax ka qabashada isbaddalladan way adag tahay hase 

yeeshee waxaa jira xubno ka tirsan kooxdii baxnaaninta, 

Wixii macluumaad dheeraad ah, kala xiriir: 

Headway Victoria 

(taleefoonka: 9482 2955)  

Translating and Interpreting Service 
(Adeegga Fasiraadda iyo Turjumidda ) 
(taleefoonka: 131 450) 

Dherarka barnaamijka
Barnaamijyada baxnaanintu waxay ku kala duwan 

yihiin dherarka, xoogga iyo nooca xirfad-yaqaannada ka 

qaybgalaya. Isbitaallada baxnaaninta waxay bixiyaan 

adeegyada baxnaaninta ee bukaan-socodka gudaha 

(inpatient – kuwaas jiifa isbitaalka) iyo bukaan-socodka 

dibadda (outpatient- kuwaas oo maalintii yimaada 

isbitaalka). Qaabka barnaamijka waxay ku xiran tahay:

> Darnaanshaha dhaawaca maskaxda

> Marxaladda bogsoodka

> Baaxadda adeegyada la heli karo

Dadka qaba dhaawacyada aadka u dardaran oo loo 

arkay inaysan ku habboonayn adeegyada baxnaaninta 

guud (mainstream) waxay xaq-u-yeelan karaan 

Barnaamijka Bogsoodka ee Qunyar-socod ah (Slow to 
Recover Program) (taleefoonka: 8792 2396), kaas oo ah 

barnaamij baxnaanin oo qunyar-socod ah.

Inta lagu jiro baxnaaninta, waxaad codsan kartaa kulan 

la qabto ama codso inaad ka qaybgasho kulannada sida 

shirarka daawaynta oo ku saabsan xubinta qoyskaaga. 

La hadal dhakhtarka ama kalkaaliyaha masuulka ah.

IMAANSHAHA 
GURIGA
Imaanshaha guriga ayadoo ay kugu wareegsan tahay 

noloshaadii hore, hase yeeshee aadan sidii oo kale u 

sii wadi karin, waxay noqon kartaa mid walwal badan 

markaas. Nololaha Isbadaley waxay qoraysaa adeegyo 

badan oo loogu talogalay inay taageerto adiga iyo 

qoyskaaga intaad wax ka qabanayso isbaddallada ku 

yimid qaab nololeedkaaga.

“Dad badan oo qaba dhaawaca maskaxda ayaan awoodin 
inay keligood noolaadaan…ikhtiyaarada ku noolaanshaha 

meel ka baxsan guriga waa mid kooban…eeg dhowr…
ka hor intaadan dooran mid”

Continence Aids and Assistance Scheme 
(CAAS) (Mashruuca Gargaareyaasha iyo 
Caawimaadda Kaadi-celin-waaga)
CAAS waa barnaamij Dowladda Federaalku leedahay 

oo caawimaad siiya dadka kuwaas oo qaba kaadi-

celin-waaga joogtada ah kaas oo ka dhashay xaaladda 

neerfaha ah (taleefoonka: 1300 366 455).

Hoyga iyo Taageerada 
Dad badan oo qaba dhaawaca maskaxda ayaan 

awoodin inay keligood noolaadaan ayadoon la siin 

caawimaad. Waxay u baahan karaan caawimaad 

sababtoo ah iimaha jireed ama waxay qabi karaan 

dhibaatooyin xusuuseed, qorshayn iyo abaabuleed. 

Kuwa kale waxay waayi karaan shaqadoodii markaasna 

ma awoodaan inay keli noolaadaan.

Ikhtiyaarada ku noolaanshaha meel ka baxsan guriga 

waa kuwo kooban, waxay ku xiran yihiin baahiyaha 

shakhsiyadeed iyo halka ay ku nool yihiin. Qoysaska 

danaynaya hoyga noocan oo kale ah waa inay eegaan 

dhowr ikhtiyaar waana inay si taxadar leh u baaraan ka 

hor intaysan mid ka dooran.

Ikhtiyaarrada hoyga qaarkood waxaa ka mid ah: 

Guri-siinta Taageerada leh ee Bulshada
Gur-siinta dadweynaha ama gaarka ah waa mid la 

awoodi karo, guri-siin kooxeed ah kuwaas oo ay la 

jiraan adeegyada taageero sida daryeelka khaadimka 

(attendant care) (ka eeg Attendent Care, Ku-noqoshada 

Bulshada, bogga 16aad) ama Outreach Support taas oo 

kaa caawinaysa inaad habaysato nolol maalmeedkaaga.

Ikhtiyaar kale waa guri-siinta caddaallada la-wadaago 

(shared equity housing) halkaas oo kireysteyaashu ay 

wadaagaan lahaanshaha guriga.

Wasaarradda Department of Human Services waxay 

kaloo leedahay guryaha qaarkood oo la heli karo kuwaas 

oo loogu talogalay dadka qaba iimaha qaarkood.

sida kuwa cilmi-nafsiga maskaxeed, kuwaas khubara 

ku ah sidii loo aqoonsan lahaa isbaddalladan iyo sii 

horumarinta xeeladaha maaraynta dhaqanka habboon.

Gargaareyaasha iyo Qalabka loogu 
Talogalay Guriga
Dadka qaarkiis ayaa u baahan kara gargaareyaal ama 

qalab gaar ah sida wiiljeers-ka, qoryaha lagu socdo, 

qalabka wax-lagu-fuulo ee gaarka ah iyo gargaareyaalka 

wada-hadalka (oo ay ka midka yihiin kombiyuutarrada 

iyo rikoorrada cajaladaha) si looga kabo awoodihii 

lumay ama daciifay.

Waxaa kaloo u baahan kartaa inaad isbaddal ku 

samayso guriga sida ku-daridda sagxadda (ramp) 

ama ballaarinta albaabada. Guud ahaan, deeqaha 

dadweynaha ee loogu talogalay qalabka cusub ama 

midka baddalaya waa kuwo kooban ama si taxadar leh 

loo qaybiyey. Ilaha ugu waaweyn waxaa ka mid ah:

Isbitaallada Dadweynha
Isbitaalladu waxay bixiyaan gargaareyaasha iyo 

qalabaka muhiimka ah marka uu bukaan-socodku uu 

diyaar u yahay inuu isbitaalka ka baxayo. Kuwaas waa 

lagu siin karaa ama waa lagu amaahin karaa. Haddii 

aad leedahay caymiska magdhowga ama caafimaadka, 

waxyaalaha qaarkood waxaa bixinaya caymislaha 

shirkadda caymiska caafimaadkaaga. 

Barnaamijka Gargaareyaasha iyo Qalabka
Barnaamijkan xukuumadda dowlad-goboleedka waxaa 

loogu talogalay dadka ay hayaan iimahu kuwaas oo ku 

nool bulshada dhexdeeda. Waxaa maamula isbitaallada 

dadweynaha iyo adeegyada caafimaadka ee la-ogol-

yahay, hase yeeshee waxaa jira tilmaamo-raacyo xaq-

u-yeelashada oo adag. Wixii macluumaad dheeraad ah, 

kala xiriir:  

Department of Human Services Disability Intake 
Service 
(taleefoonka: 1800 783 783). 

DIB-UGU-
NOQOSHADA 
BULSHADA 
Nuxurka habka bogsoodka waxaa ah su’aasha ah sida 
loogu noolaado dhaawaca maskaxda. Isbaddallada ay u 

keeni karto nolosha qofka waxay saamayn ku leedahay 

dad aad u farabadan – qoysaskooda, qaraabada kale, 

saaxiibada, jaalleyaasha shaqada, dariska, macaarifta 

cusub, iyo xataa dadka qariibka ah.

Sida ugu fiican oo laysku habayn karo waa in si fiican 

laysku diyaariyo adoo baara baahiyahaaga cusub 

ee xagga guriga, shaqada, dugsiga iyo bulshada 

dhexdeeda. Baahiyahan qaarkood waxay noqon karaan 

kuwo muddo dheer ah, kuwa kale waxay isku baddalaan 

maalin maalin ama hadba sida waqtigu u socdo.

Tusaale ahaan, dadka qaarkiis waxay uga baahan 

karaan caawimaad marmar ah xagga shaqada guriga 

ama socdaalka. Kuwo kale waxay u baahan karaan 

daryeel jireed oo joogto ah ama caawimaad laga siiyo 

arrimaha maamulka qof ahaaneed sida bixinta biilasha 

iyo wicidda taleefoonka.

Adeegyada iyo Risoorsiyada 
Isla markii aad ogaatid baahiyahaaga, waxaad ka 

raadsan kartaa adeegyada bulshada ee ku habboon inay 

ku caawiyaan. Tani waxay qaadan kartaa waqti iyo dhib 

badan – waxaa muhiim ah inaad u adkaysato.

Hay’adaha qaarkood aqoon yar ama waayo-aragnimadii 

ugu horraysey ayey u leeyihiin dadka qaba dhaawaca 

maskaxda. Shaqaalahooda waxay dareemi karaan 

inaysan waxba kuu qaban karin ama inaadan xaq-u-

lahayn barnaamijkooda: waxaa laga yaabaa inay isku 

khaldaan dhaawaca maskaxda iyo kan iimaha caqliga 

iyo waalida.

Haya’daha sida Headway Victoria iyo Brain Foundation 

Victoria waxaa loogu talogalay inay kaa caawiyaan inay 

Wixii macluumaad dheeraad ah, kala xiriir: 

Department of Human Services Disability Intake Service 
(taleefoonka: 1800 783 783). 

Guryaha Nursing-ka iyo Hostellada 
Guryaha nursing-ka iyo hostellada waxay u shaqeeyaan 

dadka waayeelka ah iyo dhibaatooyinka u gaarka ah 

koox da’eedkaas.

Adeegyada degaanka la taageero
Guryahan sida gaarka ah loo leeyahay waxay bixiyaan 

daryeel la-kormeero iyo mid qof ahaaneed hase yeeshee 

ma bixiyaan daryeelka nursing-ka ah. Waxaa badanaa 

loogu talogalay dadka waayeelka ah, in kastoo qaarkood 

tixgeliyaan qaadashada dadka dhallinyarada ah oo qaba 

dhaawaca maskaxda.

Guryaha boodhingka iyo hodheellada 
gaarka ah
Guryahan sida gaarka ah loo leeyahay waxay bixiyaan 

ikhtiyaarrada qiimah-jaban oo loogu talogalay dadka 

kuwaas oo u baahan taageero yar. Qaarkood waxay 

bixiyaan cuntooyin waxayna qabtaan nadiifinta guriga

Guryaha qollalka ah ee bulshadu maamusho 
Guryaha qollalka ah ee bulshadu maamusho guud 

ahaan waxay siiyaan guryo hal-hal qol ah oo goglan oo 

leh tas-hiilaadka la wadaago. Dadku waa inay yeeshaan 

shuruudaha dakhliga kuwaas oo ka dhiga kuwo xaq u 

leh guryaha dadweynaha.

Wixii macluumaad dheeraad ah oo ku saabsan hoyga 

kaas oo ay ku jiraan taageerada la siiyo dadka qaba 

dhaawaca maskaxda, kala xiriir:

Brain Foundation Victoria 
(taleefoonka: 9845 2950 ama kan lacag la’aanta ah: 

1800 677 579) 

 Headway Victoria 
(taleefoonka: 9482 2955 ama kan lacag la’aanta ah: 

1800 817 964) 

Department of Human Services Disability Intake 
(taleefoonka: 1800 783 783).

“Daryeelayaasha khaadimyada ah ayaa ka caawiya 
qofka qaba dhaawaca maskaxda inuu sameeyo 

shaqooyinka kuwaas oo lagama maarmaan u ah ku 
noolaanshaha nolosha bulshada”

kuu helaan adeegga saxda ah, isla markii kuwo kale, 

sida isbitaalka baxnaanintaada iyo dowladda hoose ee 

degaankaaga, ay ku siin karaan adeegyo toos ah. 

Xarumaha Caafimaadka Bulshada (Community Health 
Centres) waxay bixiyaan barnaamijyada xirfadaha u-

noolaanshaha si-madaxbannaan oo loogu talogalay 

dadka qaba dhaawaca maskaxda gaarey.

Barnaamijka Jirrooyinka maskaxda (Brain Disorders 
Program) waxay bixisaa barnaamijka ku-noolshaha 

xirfadaha degaanka oo loogu talogalay dadka qaba 

dhaawaca maskaxda iyo dhibaatooyinka dhaqan 

xumada ama caafimaadka maanka. (taleefoonka: 9490 

7366).

Xarunta Ku-noolaanshaha Ku-meel-gaarka ah (The 
Transitional Living Centre) waxay bixisaa tababarka 

xirfadaha degdegga ah oo lagu qaato guryaha 

degaanka ah (taleefoonka: 9426 6666).

Adeegga Baxnaaninta ee Commonwealth-ga (The 
Commonwealth Rehabilitaion Sevice - CRS) waxay 

leedahay adeegga takhasuslaha oo loogu talogalay 

dadka qaba kala-dhantaalanka maskaxda (taleefoonka: 

8661 7111).

Adeegga Melbourne Citymission State-wide ABI Case 
management Service waa adeeg loogu talogalay dadka 

waaweyn oo da’doodu u dhaxayso 18 ilaa 64 sano 

kuwaas oo qaba dhaawaca maskaxda oo dhexdhexaad 

ilaa mid daran ah kuwaas oo ay tahay in laga saaro 

qaybaha isbitaalka/baxnaaninta ama kuwaas oo 

dhawaanta laga saaray (oo xaq-u-leh ilaa laba sano 

dhaawaca ka dib) iyo kuwo aan lahayn wax magdhow 

ah (taleefoonka: 9385 6333).

Arbias waxay bixisaa macluumaad ku saabsan 

khamriga iyo waxyaalaha ku saabsan dhaawaca 

maskaxda (taleefoonka: 9417 7071).

Haya’dda Alsaymarka (The Alzheimer’s Association) 
waxay haysaa macluumaad ku saabsan dadka qaba 

dimenshiyaha (dementia) (taleefoonka: 9815 7800).

Guddiga Shilalka Gaadiidka (Transport Accident 
Commission – TAC) iyo Haya’dda Victoria ee Workcover 
(Victorian Workcover Authority) waxay bixiyaan isu-

duwidda iyo macluumaadka kaysaska ku saabsan 

adeegyada ay heli karaan dadka xaqa-u-leh magdhowga 

lagu bixiyo sharciyada TAC ama WorkCover. (ka eeg 

Mowduucyada Sharciyeed, bogga 24aad).

TAC
(taleefoonka: 1300 654 329)

Victorian WorkCover Authority 
(taleefoonka: 1800 136 089)

Wixii macluumaad dheeraad ah kala xiriir Headway 

Victoria, Brain Foundation Victoria, ama dowladda hoose 

ee degaankaaga ama qofka shaqaalaha bulshada ah.

Daryeelka Khaadimka
Daryeelayaasha khaadimyada ah ayaa ka caawiya qofka 

qaba dhaawaca maskaxda inuu sameeyo shaqooyin 

kuwaas oo lagama maarmaan u ah ku noolaanshaha 

nolosha bulshada.

Waxay kaa caawiyaan shaqooyinka sida daryeelka 

qofnimo iyo nadaafadda, maamulka qof ahaaneed sida 

bixinta biilasha iyo wicidda taleefoonka, shoobinka, 

raacidda gaadiidka, dayactirka gargaareyaasha iyo 

qalabka iyo helidda barnaamijyada bulshada ee ku 

habboon.

Waxaa aad u fiican in la sii diyaariyo daryeelka 

khaadimka ka hor ka saariddaada isbitaalka ama qaybta 

baxnaaninta. Qofka shaqaalaha bulshada ah oo jooga 

adeegga baxnaaninta isbitaalka ama maareeyaha 

kiiskaaga ayaa kugu caawin kara inaad samaysato 

codsiga deeqda looga baahan yahay adeegyada aad u 

baahan tahay.

Dadka aan xaqa-u-lahayn magdhowga waxay codsi 

u qoran karaan Department of Human Services, hase 

yeeshee waxaa jiri kara liiska sugitaanka oo aad u dheer.

Daryeelka khaadimka waxaa kaloo laga heli karaa 

barnaamijyada ay bixiyaan dowladaha hoose iyo 

haya’daha iimaha caawiya.

Wixii macluumaad ah oo ku saabsan, ama 

dhibaatooyinka la xiriira adeegyada daryeelka 

khaadimka kala xiriir:

Department of Human Services Disability Intake and 
Response Service
(taleefoonka: 1800 783 783). 

Action for Community Living 
(taleefoonka: 9489 2999). 

Kooxaha U-qareenidda iyo Taageeridda
Nolosha bulshada dhexdeedu way ku adkaan kartaa 

qofka qaba dhaawaca maskaxda sababtoo ah dadku 

ma garanayaan ama maysan oga baahiyahaaga gaarka 

ah. Adeegyada u-qareeniddu waxay bixiyaan taageero 

muhiim ah. Waxay ilaalin karaan oo horumarin 

karaan danahaaga xagga bulshada waxayna yihiin ilo 

macluumaad oo muhiim ah. 

Headway Victoria waa adeegga u-qareenidda ugu 

weyn oo la siiyo dadka qaba dhaawaca maskaxda oo 

ku nool Victoria. Waxay xiriiro la leedahay kooxaha 

taageerada oo ka jira dowlad-goboleedka oo caawiya 

dadka qaba dhaawaca maskaxda, qoysaskooda iyo 

daryeelayaashooda. Kooxahaasi waxay bixiyaan 

taageero lixaad leh, waxay bixiyaan fikrado iyo 

macluumaad (taleefoonka: 9482 2955 ama kan lacag 

la’aanta ah: 1800 817 964). 

Action on Disability in Ethnic Communities (ADEC) 
waa haya’d bulshada ku-xiran taas oo matasha 

xuquuqda iyo baahiyaha dadka iimaha leh (curyaanka 

ah) oo ka soojeeda asallada aan-Ingiriisiga ku hadlin 

iyo daryeelayaashooda. ADEC waxay bixisaa u-

qareenid, macluumaad, u-diridda adeegyada (referral), 

waxbarasho, tababar iyo la-talin 

(taleefoonka: 9480 1666).

Bear in Mind waa koox Isku-Qareenid iyo waxbarashada 

bulshada oo la siiyo dadka qaba dhaawaca maskaxda 

gaarey (taleefoonka: 9639 7222).

The Office of Public Advocate waa xafiis sharciyeed 

madax-bannaan kaas oo ka shaqeeya inuu kor-u-qaado 

danaha, xuquuqda iyo sharafta dadka Victoria oo qaba 

iimaha. Waxay bixisaa talooyin, iyo duruufaha qaarkood, 

oo ay bixiso u-qareenid (taleefoonka: 9603 9500). 

Maaraynta Kayska
Dadka qaba dhaawaca maskaxda iyo qoysaskooda 

waxay qabaan baahiyo gaar ah. Waxaa muhiim ah 

in si habboon loo ogaado baahiyahaas si loo hubiyo 

in mid kasta oo idiinka mid ah inuu helay daryeel iyo 

taageero kaafi ah. Qoysaska ayaa laftooda samayn kara 

qiimaynahan, amase waxay caawimaad ka heli karaan 

“maareeyaha kayska”.

Maareeyaha kaysku: 

>  Wuxuu macluumaad ka bixin karaa oo abaabuli 

karaa adeegyada wax ka qaban kara baahiyahaaga

>  Wuxuu kula socodsiin karaa xuquuqdaada iyo 

xaqaaga xaaladaha kala duwan

>  Wuxuu bixin karaa taageero muddo dheer ah 

asagoo dib-u-qiimeeya baahiyahaaga iyo habaynta 

adeegyadaada

Wixii macluumaad ah oo ku saabsan adeegyada 

maaraynta kayska kuwaas oo ku takhsusay dadka qaba 

dhaawacyada maskaxda, Kala xiriir:

 Headway Victoria 
(taleefoonka: 9482 2955 ama kan lacag la’aanta ah: 

1800 817 964)

 Brain Foundation Victoria 
(taleefoonka: 9845 2950 ama kan lacag la’aanta ah: 

1800 677 579)

“Ka doono talooyin sida wax looga qabto 
xaaladaha. Way ku caawin kartaa inaad la hadasho 

xirfad-yaqaan kaas oo garanaya xaaladdaada.”

La-Tallinta
Waxaa jiri kara waqtiyo markaas oo adiga ama 

qoyskaagu aad dareentaan inaad dhacsaal ka joogtaan 

socdaalkan dheer waxaana laga yaabaa iniidan ula 

qabsan xaaladdaas sidii laga doonayey. U-naxariiso 

naftaada oo ka doono talooyin sida wax looga qabto 

xaaladaha. Way ku caawin kartaa inaad la hadasho 

xirfad-yaqaan kaas oo garanaya xaaladdaada. 

Commonwealth Care Link (taleefoonka: 1800 059 059), 

waxay siisaa la-talin daryeelayaasha. 

Bouverie Family Centre waxay siisaa teerabiga 

shakhsiga iyo qoyska ah dadka qaba dhaawaca 

maskaxda iyo qoysaskooda. Xaruntu waxay kaloo ku 

caawisaa la-talin iyo tababar sidii loo maarayn lahaa 

dhaqannada adag (taleefoonka: 9376 9844). 

ABI Behaviour Consultancy Service waxay siisaa la-

talin iyo la-tashi dadka ay hayaan dhaqanka adag 

oo taxaddiga leh. Waxay talooyin ku bixin kartaa 

taleefoonka ama waxay la shaqayn kartaa qofka iyo 

qoyskiisa (taleefoonka: 9383 7176).

Baabur-wadidda, Socdaalka iyo 
Meel-tegidda
Dadka qaba dhaawaca maskaxda sida badan way 

ka walaacaan inay ku noqdaan baabuur-wadidda. 

Qaarkood si kastaba ha ahaatee, saamaynta 

dhaawacooda ayaa u diidi karta inay baabuur-wadaan: 

>  Sarcaha (qallalka)

>  Falalka daahsan

>  Ku-adkaanta xoog-saarista

>  Kala-dhantaallaanta aragga iyo maqalka

>  Dhibaatooyin xusuuseed

Dadka qaba dhaawaca maskaxda oo meel dhexaadka 

ah ama daran waa inay maraan qiimaynta baabuur-

wadidda oo uu sameeyo dhakhtarka arrimaha goobaha-

shaqada (occupational therapist) ka hor intuusan qofku 

ku noqon baabuur-wadidda.

Dadka aan awoodin inay baabuurta wadaan  
Barnaamijka Multi-Purpose Taxi Program (taleefoonka: 

9320 4360 ama 1800 638 802) wuxuu ka bixiyaa 

kabid 50% ah (ujradda barkeed) dadka qaba iimaha 

gaarka ah. Waxaa jiri kara xadad dhaqaale qaarkood 

oo la xiriira xaddiga aad heli kartid. Waa inaad kaloo 

heshaa shahaadada dhakhtarka si aad xaq-ugu-yeelato 

barnaamijkaas.

Ka-caawinta gaadiidka dadweynaha 
Qaybta Accessible Transport Unit waxay ka caawisaa 

dadka qaba iimaha (curyaanimada) siday ugu socdaali 

lahaayeen taraamyada, tareennada iyo basaska 

(taleefoonka: 9655 8908). 

Ujrooyinka la dhimay ayaa laga heli karaa gaadiidka 

dadweynaha oo la siiyo dadka haysta Kaarka Daryeelka 

Caafimaadka (Health Care Card) oo ay bixiso Centrelink 

(taleefoonka: 13 2717).

The Travellers Aid Society (taleefoonka: 9654 7690) 

waxay bixisaa caawimaad ku saabsan su’aalaha 

gaadiidka dadweynaha, gadashada tikidhada, iyo 

macluumaadka sida loo fuulo ama looga dego 

taraamyada, tareennada iyo basaska.

Macluumaadka ku saabsan taagerada laga siiyo dadka 

qaba iimha isteeshinnada tareennada waxaa laga heli 

karaa Metlink (taleefoonka: 131 638).

Qaar ka mid ah dowladaha hoose ayaa bixiya adeegyada 

gaadiidka bulshada ama darawallo folanteer ah oo ku 

gayn kara ballamaha caafimaad. Waxay kaloo hayaan 

shaqaalaha guri-caawinta kuwaas oo bixiya caawimaad 

kooban oo xagga gaadiidka ah. Ka hubso dowladda 

hoose ee degaankaaga.

Haddii aad u-xaq leedahay magdhow, shirkadda 

caymiska ayaa ogolaan karta inay bixiso qaar 

caawimaadda. 

Waxbarashada
LBadiba dugsiyada, jaamacadaha iyo koleejooyinka 

waxay awoodaan inay siiyaan caawimaadda qaarkeed 

dadka qaba dhaawaca maskaxda - ayaga wac si aad u 

ogaato waxay bixiyaan. Caawimaadaha ay bixin karaan 

waxaa ka mid ah:

>  Shaqaalaha Is-dhexgalka (integration workers) 

(Kaaliyeyaasha = aides) oo laga helo dugsiyada 

hoose iyo kuwa sare

>  Sarkaallada Xiriiriyeyaasha Iimaha oo laga helo 

koleejooyinka iyo jaamacadaha

>  Dugsiga gaarka ah (special schools) oo logu 

talogalay carruurta ay hayaan iimaha dardaran

>  Gargaareyaal iyo qalab (tusaale ahaan, rikoorrada 

cajaladaha) oo laga helo dugsiyada qaarkood iyo 

mac-hadyada 

>  Ogolaansho gaar ah sida waqtiga imtixaannada oo 

loo kordhiyo ama siinta qof wax u qora.

Caawimaadda dhaqaale ayey heli karaan dadka 

waweyn si ay u qaataan daraasad la-ogol yahay.

Wixii talooyin ah oo ku saabsan caawimaadda ka 

jirta dugsiyada hoose ama sare, kala xiriir:

Association of Children with a Disability 
(taleefoonka: 9500 1232 ama 1800 654 013) 

Wixii macluumaad oo ku saabsan caawmaadda 

dhaqaale oo lagu bixiyo daraasadda la-ogol yahay, kala 

xiriir:

Commonwealth Rehabilitation Service 
(taleefoonka: 1800 624 824)

Centrelink Disability, Sickness and Carers
(taleefoonka: 13 2717)

Shaqo-siinta iyo Tababarka  
Dadka waaweyn oo badan oo qaba dhaawaca maskaxda 

ayaa ogaada in noloshooda xagga shaqada ay tahay 

inay isbaddasho si ay ugu habboonaato duruufahooda 

cusub. Qaarkood waxaa laga yaabaa inay ku noqdaan 

shaqooyinkoodii hore ayagoo helaya caawimaad 

dheeraad ah. Kuwa kalena waxay u baahan karaan 

in goobta-shaqadooda ama shaqadooda wax laga 

baddalo si ay ugu habboonaato baahiyahooda. Mararka 

qaarkood shaqada waqtiga-dhimman ama shaqo ka 

duwan toodii hore ayaa u fiican. Barnaamijyadan iyo 

haya’dahan waxay kugu caawin karaan baahiyahaaga 

ku-noqoshada-shaqada. 

Commonwealth Reahabilitation Service, 
ABI Program (Adeegga Baxnaaninta ee 
Commonwealth-ga)
Adeegga Baxnaaninta ee Commonwealth-ga waxaa 

maal-geliya xukuumadda Commonwealth-ga waxayna 

bixisaa talooyinka, la-tallinta, tababarka iyo haysashada 

shaqada la-xiriirta, iyo taageerada la siiyo dadka qaba 

dhaawaca maskaxda.

Adeeggu wuxuu bixiyaa oo abaabulaa gunnooyinka 

tababarka, taageerada shaqada dhexdeeda ah, 

qalab iyo isbaddallo lagu sameeyo goobta-shaqada 

iyo macluumaad iyo waxbarasho la siiyo loo-

shaqeeyeyaasha iyo dadka la shaqeeya dadka qaba 

dhaawaca maskaxda.. 

 Commonwealth Rehabilitation Service 
taleefoonka: 1800 624 824)

Centrelink 
Haya’dda daryeelka xukuumadda ee Centrelink waxay 

bixisaa caawimaad iyo macluumaad ku saabsan 

barnaamijyada shaqo-siinta, gunnooyinka iyo 

manfacyada kuwaas oo la heli karo. Centrelink waxay 

kaloo caawisaa dadka qaata Gunnada Jirrada (Sickness 

Allowance) ama Lacagta Howlgabka ee Taageeridda 

Iinta (Disability Support Pension) si looga qayb-qaato 

tababarka iyo baxnaaninta la-xiriirta shaqada. 

 Centrelink Disability, Sickness and Carers 
(taleefoonka: 13 2717)

Madaddaalada iyo Waqtiga Firaaqada
Madaddaalada iyo nashaadyada bulshadeed waa 

qayb muhiim ah oo ka mid ah habka bogsoodka. Qof 

kasta wuxuu u baahan yahay ka nasashada kalifka 

baxnaaninta iyo taxaddiyada ay la timaaddo nolosha 

wadata dhaawaca maskaxda gaarey.

Ka hubso dowladda hoose ee degaankaaga – waxay 

siiyaan qalab ballaaran iyo adeegyo gaar ah dadka 

qaba iimaha. Gaar ahaan, waxaa jira barnaamijka 

madaddaalada ee Access for All Abilities oo loogu 

talogalay dadka iimaha leh iyo barnaamijka Home and 
Community Care, kaas oo ay wadaan dowladda hoose 

iyo xaruumaha caafimaadka bulshada qaarkood.

Headway Victoria (taleefoonka: 9482 2955 ama kan 

lacag la’aanta ah: 1800 817 964) Iyo Brain Foundation 
Victoria (taleefoonka: 9845 2950 ama kan lacag la’aanta 

ah: 1800 677 579) waxay ka soo ururiyaan macluumaad 

ku saabsan barnaamijyada madaddaalashada oo 

si gaar ah loogu talogalay dadka qaba dhaawaca 

maskaxda gaarey.

Kaarka Companion Card
Kaarka Companion Card ayaa la soosaaray si looga 

caawiyo dadka ay hayso iinta joogtada ah kuwaas oo u 

baahan caawimaad siday ku imaan lahaayeen goobaha 

ama munaasabadaha keliya waxay u baahan yihiin 

inay bixiyaan hal tikidh. Tikidhka waxaa loo adeegsan 

karaa munaasabadaha waaweyn ee dadweynaha iyo 

gaadiidka dadweynha (taleefoonka: 1800 650 611).

Nasashada – Qaadashada Fasax 
Gaaban
Waxaa si weyn lagama maarmaan ugu ah dadka qaba 

dhaawaca maskaxda iyo qoysaskooda inay fasax kala 

qaataan hadda iyo hadhow – maalin, habeen ama 

muddo dheer. Qof kasta wuxuu u baahan yahay inay 

ilaaliyaan caafimaadkooda iyo farxaddooda, sidaas 

darteed ku dadaala inuu midba midka kale siiyo boos.

Xaqiiqatan, adeegyada nasashadu waa inay noqdaan ku 

isbadbaddeli kara laguguna siiyo gurigaaga gudahiisa 

ama dibadiisa, ayadoo ku salaysan qorshe ama si 

degdeg ah. Camaliyan, si kastaba ha ahaatee, adeegyo 

yar ayaa awooda inay bixiyaan isbadbaddelkan ilaa 

intaas le’eg.

Siyaabaha qaarkood oo loo qaato fasax waxaa ka mid ah: 

> Helidda maalin ama barnaamijka madaddaalada 

kaas oo qofka qaba dhaawaca maskaxdu uu 

ka qaybgeli karo – weydii dowladda hoose ee 

degaankaaga

> Hel qof shaqaale ah oo kaa caawiya guriga inuu 

kuu yimaado dhowr saacadood toddobaadkiiba

> Diyaarso in xubin qoyska ah ama folanteeri uu 

kula joogo weekend-ga (Sabtida iyo Axadda)

> Iska bixi lacag aad siiso daryeelaha khaadimka ah 

si uu marmar kuula joogo ama si joogto ahba

> Diyaarso in dowladda hoose ee degaankaaga ku 

siiso adeegga nasashada

> Hel qolka nasashada oo muddo gaaban aad ku 

qaadato guryaha neersing-ka, hosteelka, ama 

adeegga degaanka la taageero

> Isbitaallada gaarka ah qaarkood waxay si lacag 

la’aan ah ku bixiyaan daryeel nasasho

> Diyaarso in bixiyaha adeegga iinta ama haya’daha 

bulshadu sida Yooralla ama Scope ay ku siiyaan 

daryeelka nasashada

Wixii macluumaad dheeraad ah kala xiriir;

Carers Victoria (macluumaad lagu bixiyo luqadaha 

bulshada oo kala duwan, taleefoonka: 1800 242 636 ama 

ka eeg www.carers.vic.org.au

Commonwealth Carer Respite Centre 
(taleefoonka: 1800 059 059) 

Brain Foundation Victoria
(taleefoonka: 9845 2950 ama kan lacag la’aanta ah: 

1800 677 579) 

Yooralla 
(taleefoonka: 9650 4077)

Scope 
(taleefoonka: 9843 3000)

“Waxaa si weyn lagama maarmaan ugu 
ah dadka qaba dhaawaca maskaxda iyo 
qoysaskooda inay fasax kala qaataan.”

MOWDUUCYADA 
SHARCIYEED
Halkan Victoria, sidaad u dhaawacantay ayaa 

samaynaysa halka lagugu daaweynayo iyo baaxadda 

adeegyada iyo magdhowga aad u xaq leedahay. 

Dhaawacyada la xiriira gaadiidka
Haddii uu kugu dhaco dhaawaca maskaxda oo ka 

dhashay shil baabuur, mooto, tareen ama taraam, 

waxaad xaq u yeelanaysaa magdhowga hoos yimaada 

Sharciga Shilalka Gaadiidka ee 1986dii (Transport 

Accident Act of 1986), kaas oo abuuray haya’dda 

Guddiga Shilalka Gaadiidka (Transport Accident 

Commission – TAC). TAC waxay bixisaa kharashyada 

macquulka ah ee:

> Ambalaaska

> Adeegyada daawada

> Baxnaaninta

> Neersing-ka

> Adeegyada la-xiriira

> Taageerada iinta

TAC (taleefoonka: 1300 654 329 ama ka eeg 

www.tac.vic.gov.au

Dhaawcyada la-xiriira Shaqada 
Dadka uu ku dhaco dhaawaca maskaxda oo ka dhashay 

shil goobta shaqada ah waxaa bixiya mashruuca 

caymiska ee Victorian Workcover Authority. Kuwa 

u xaq lihi waxay heli karaan bixinta lacagaha ama 

kharashyada macquulka ah ee: 

> Ambalaaska

> Dakhligii la waayey

> Adeegyada daawada

> Baxnaaninta

> Neersing-ka iyo adeegyada la-xiriira

Victorian WorkCover Authority ((taleefoonka: 1800 136 

089 ama ka eeg www.workcover.vic.gov.au) 

Waxyeelloyinka khuseeya Sharciyada guud
Waxyeelloyinka khuseeya Sharciyada guud waa 

inay go’aamisaa maxkamad. Maxkamaddu waxay 

go’aaminaysaa yaa lahaa khaladka. Haddii dhaawaca 

uu ahaa qof kale khaladkiis, waxaad xaq u yeelan kartaa 

inaad hesho Waxyeelloyinka khuseeya Sharciyada guud.

Caymiska qof ahaaneed iyo xuquuqda 
superannuation-ka 
Habka caymiska qof ahaaneed sida caymiska nolosha 

ama caymiska iinta iyo caymiska dhimashada ama 

hababka superanaution-ka waxay ku siin karaan 

xuquuqda aad leedahay markii uu dhaco dhaawac 

daran ama dhimasho. Hubi qorshahaaga; waxaa laga 

yaabaa inaad ilowdey wixii ku yiile

Hababka caymiska way adag tahay in la garto, si kastaba 

ha ahaatee, haddii aad u malaynayso inaad leedahay 

xaqa magdhowga, samee in habkii caymiskaaga uu 

dib u eego qareen ama waxaad wacdaa shirkadda 

superannuation-ka si aad ugala hadasho xaaladdaada.

Marka aan Magdhowga la Heli Karin
Maahan qof kasta oo qaba dhaawaca maskaxda inuu 

xaq u leeyahay magdhow. Haddii aad leedahay caymiska 

caafimaadka ee gaarka ah, xuquuqdaadu waxay ku 

xirnaan doontaa inta uu le’egyahay caymiskaagu. 

Hubi habka caymiskaaga waxaad wacdaa shirkadda 

caymiskaaga haddii ay jiraan wax shakiyo ah.

Haddii aadan lahayn caymiska caafimaadka ee gaarka 

ah, nidaamka caafimaadka dadweynaha ayaa u furan 

dadka u baahan.

Ayadoo hadba ku xiran ilaha kale ee dakhligaaga, 

waxaad xaq u yeelan kartaa manfacyada laga qaato 

Centrelink.

Mowduucyada Sharciyeed ee Kale 
Samaynta Go’aannada
Ka dib dhaawaca maskaxda, dhowr go’aan ayaa u 

baahan ahmiyad-siin degdeg ah. Xubin qoyska ah ayaa 

“Xubin qoyska ah ayaa looga baahan karaa inay samayso 
go’aanka ayadoo matalaysa qofka qaba dhaaawaca 

maskaxda… ama masuul madax-bannaan 
(independent guardian) ayaa loo qaban karaa…”

looga baahan karaa inay samayso go’aanka ayadoo 

matalaysa qofka qaba dhaaawaca maskaxda.

Waxaa jira go’aano ku saabsan daawaynta ama waxaa 

jiri kara mowduucyo dhaqaaleed ama sharciyeed 

kuwaas oo ka dhashay dhaawacaas. Markii guriga 

la geeyana, waxaa jiri kara go’aano fara badan oo 

aan maalin kasta samayno anagoo ka warcelinayna 

dhaqaalaha, shaqada iyo masuuliyadaha kaleba.

Haddii go’aan-sameeye loo baahdo oo xubinta 

qoyskuna aysan qaban karin shaqadaas, masuul madax-

bannaan (independent guardian) ayuu u qaban karaa 

Xafiiska Qareenka Dadweynaha (Office of the Public 
Advocate) (taleefoonka: 9603 9500). Xafiisku wuxuu 

bixiyaa talooyin iyo faafisyo macluumaad (oo lagu heli 

karo 11 luqadaha bulshada) oo la xiriira awoodaha xeer-

ilaaliyaha guud, go’aan-samaynta, masuuliyadda iyo 

maamulka arrimaha qof ahaaneed. 

Doorashada Qareenka
Ma u baahan tahay qareen kaa caawiya sidaad u 

samaysan lahayd waydiisashada magdhowga? Victoria 
Legal Aid (taleefoonka: 9269 0237) ayaa kaa caawin 

karta sidaad u samayn lahayd go’aankaas ayadoo 

taleefoonka kugu siisa talooyin sharciyeed oo lacag 

la’aan ah.

Haddii aad u baahan tahay inaad dhibaatooyinkaaga 

uga hadasho shakhsiyan, waxaad tegi kartaa xarunta 

sharciyeed ee bulshada degaankaaga, taas oo kaala talin 

doonta haddii aad xaq u leedahay Qareenka Legal Aid-

ka oo lacag la’aanta ah.

Markii aad dooranayso qareenka gaarka ah (private 

solicitor), waxaa muhiim ah inaad ogaato inay yihiin 

kuwo aqoon leh ayna awood u leeyihiin inay kuula 

hadlaan si aad fahmi karto. Haya’dda Law Institute 
of Victoria (taleefoonka: 9607 9311) waxay haysaa 

liiska qareennada kuwaas oo ku takhasusay arrimaha 

magdhowga shilalka. Headway Victoria (taleefoonka: 

9482 2955) waxay kaloo ku siin kartaa liisaska 

qareennada kuwaas oo khibrad u leh howlahaas.

Barnaamijka qofka saddexaad oo madaxa-
bannaan
Haddii aad waqti kasta u baahato inay ku waraystaan 

boliisku sida adoo ah mid laga shakisan yahay (suspect) 

ama ah dhibanaha dambi, waxaa laguu qaban karaa 

Qof Saddexaad oo Madaxa-bannaan (Independent Third 

Person – ITP) si uu kuu caawiyo.

Kaalinta Qofka Saddexaad oo Madaxa-bannaan (ITP) 

waa inay hallaasiyaan wada-hadalka u dhaxeeya 

adiga iyo boliiska, iyo inuu hubiyo inaad fahamsan 

tahay xuquuqdaada iyo inuu kaa taageero habka 

su’aalo-weydiinta rasmiga ah. Boliiska waxay hayaan 

faahfaahinta ITP ka jira qaybahooda ayaga ayaana 

kuu wacaya haddii aad codsato, wixii macluumaad 

dheeraad ah, kala xiriir:

Office of the Public Advocate 
(Xafiiska Qareenka Dadweynaha): 
(taleefoonka: 1800 136 829).)

